
Njoftim për përqendrimin me të cilin Lars Larsen Group A/S, Silkeborg, Danimarkë do 

të fitojë kontroll të pavarur mbi franshizën e JYSK në Republikën e Maqedonisë së 

Veriut, në pronësi dhe të menaxhuar nga Scandinavian Living SHPKNJP import-

eksport Shkup 

(lënda nr. 08-143/2026) 

 

 

Në përputhje me nenin 15 të Ligjit për mbrojtjen e konkurrencës („Gazeta Zyrtare e Republikës 

së Maqedonisë“ nr. 145/10, 136/11, 41/14, 53/16, 83/18 dhe „Gazeta Zyrtare e Republikës së 

Maqedonisë së Veriut“ nr. 208/24 dhe 16/25), më datë 06.10.2026, në Komisionin për 

Mbrojtjen e Konkurrencës është dorëzuar njoftim për përqendrim, me të cilin LARS LARSEN 

GROUP A/S (Lars Larsen Group A/S), me seli të regjistruar në Randersvej 2C, 8600 

Silkeborg, Danimarkë, do të fitojë kontroll të pavarur mbi franshizën e JYSK në Republikën 

e Maqedonisë së Veriut, e cila është në pronësi dhe menaxhohet nga SCANDINAVIAN 

LIVING SHPKNJP import-eksport Shkup, me seli të regjistruar në bulevardin 8-shtatori  nr. 

19A, Shkup – Karposh. 

Pjesëmarrësit në përqendrim dhe aktivitetet e tyre afariste 

LARS LARSEN GROUP A/S është shoqëri udhëheqëse e JYSK AS, shoqëri holding e 

markës JYSK, një shitës ndërkombëtar familjar i shitjes me pakicë të produkteve për pajisjen 

e shtëpisë, me origjinë skandinave, e themeluar nga Lars Larsen, i cili hapi dyqanin e parë në 

Aarhus, Danimarkë, në vitin 1979. Përveç veprimtarisë kryesore të shitjes me pakicë të JYSK, 

grupi më i gjerë LARS LARSEN GROUP ka pjesëmarrje edhe në një sërë aktivitetesh të tjera 

të shitjes me pakicë dhe investimeve, duke përfshirë markat e mobilieve si Bolia, ILVA, 

Sofacompany dhe Actona Group, si dhe investime financiare dhe investime të lidhura me 

pasuritë e paluajtshme. 

Veprimtaria kryesore e JYSK është shitja me pakicë e produkteve të përballueshme për fjetje 

dhe banim, të cilat përfshijnë, ndër të tjera, dyshekë, jorganë dhe jastëkë, çarçafë dhe tekstile 

për shtrat, mobilie për përdorim të brendshëm dhe të jashtëm, artikuj shtëpiakë, tekstile për 

shtëpi, produkte për dekorimin e dritareve dhe produkte për banjë. JYSK operon përmes një 

modeli të integruar omnichannel, i cili kombinon më shumë se 3.500 dyqane fizike dhe dyqane 

online në 50 vende, të mbështetura nga një rrjet i gjerë logjistik, duke përfshirë 10 qendra 

shpërndarjeje dhe 21 qendra për mbështetjen e klientëve, të plotësuara me ofertë për klientët 

afaristë (B2B) për furnizimin e hoteleve, organizatave dhe kompanive të të gjitha madhësive. 

LARS LARSEN GROUP AS në Republikën e Maqedonisë së Veriut ka një shoqëri të 

regjistruar të varur – Shoqëria për tregti dhe shërbime 3B BIDKO SHPKNJP Shkup, me seli të 

regjistruar në rrugën „Maksim Gorski“ nr. 13 B/C, Nas./ndërtesa 1, hyrja 1-4/4, Shkup – 

Qendër, me veprimtari prioritare të regjistruar 47.550 – Tregti me pakicë e mobilieve, pajisjeve 

të ndriçimit, enëve dhe pajisjeve të kuzhinës dhe produkteve të tjera për amvisëri („3B BIDKO 

SHPKNJP Shkup“), një shoqëri e themeluar së fundmi për qëllim të veçantë, e regjistruar për 

qëllime të ndërmarrjes dhe menaxhimit të Biznesit të Synuar në Republikën e Maqedonisë së 

Veriut. 



Aktualisht, LARS LARSEN GROUP AS nuk menaxhon drejtpërdrejt asnjë dyqan në 

Republikën e Maqedonisë së Veriut. Koncepti i shitjes me pakicë i JYSK në nivel lokal 

zbatohet nga një partner i pavarur franshize, i cili aktualisht menaxhon gjashtë dyqane të 

franshizës JYSK (ndërsa së shpejti pritet të hapet edhe i shtati) në vend, në bazë të një 

marrëveshjeje franshize të lidhur ndërmjet SCANDINAVIAN LIVING SHPKNJP import-

eksport Shkup dhe JYSK AS. Të ardhurat e LARS LARSEN GROUP në Republikën e 

Maqedonisë së Veriut realizohen ekskluzivisht përmes shitjeve me shumicë ndaj partnerit të 

pavarur të franshizës, SCANDINAVIAN LIVING SHPKNJP import-eksport Shkup. 

SCANDINAVIAN LIVING SHPKNJP import-eksport Shkup është operatori ekskluziv i 

franshizës së markës JYSK në Republikën e Maqedonisë së Veriut. Marrësi i franshizës ushtron 

veprimtari të shitjes me pakicë të produkteve për amvisëri dhe stil jetese, duke ofruar një gamë 

të gjerë mobiliesh, dyshekësh, artikujsh dekorativë për shtëpi, tekstilesh, mobiliesh për kopsht 

dhe produkteve të tjera për shtëpi. 

SCANDINAVIAN LIVING SHPKNJP import-eksport Shkup menaxhon një rrjet dyqanesh me 

pakicë në të gjithë Republikën e Maqedonisë së Veriut dhe u shërben konsumatorëve përmes 

një koncepti modern të dyqaneve, të harmonizuar me standardet ndërkombëtare të JYSK dhe 

në përputhje me marrëveshjen e franshizës me JYSK. Mallrat kryesisht blihen përmes zinxhirit 

të furnizimit dhe rrjetit të shpërndarjes së JYSK, duke siguruar cilësi dhe disponueshmëri të 

vazhdueshme të produkteve. Përveç shitjes me pakicë, SCANDINAVIAN LIVING SHPKNJP 

import-eksport Shkup kryen aktivitete që lidhen me menaxhimin e stoqeve, logjistikën, 

marketingun, mbështetjen e klientëve dhe aktivitetet në dyqane të nevojshme për mbështetjen 

e veprimtarisë së shitjes me pakicë. 

Sipërmarrja e synuar e biznesit përbëhet nga të gjitha pajisjet, asetet materiale, kontratat dhe 

punonjësit e nevojshëm që SCANDINAVIAN LIVING SHPKNJP import-eksport Shkup të 

vazhdojë të operojë sipërmarrjen e biznesit  të franshizës JYSK në Republikën e Maqedonisë 

së Veriut. 

Sipas parashtruesit të njoftimit, tregu relevant i produkteve, të cilit i referohet përqendrimi, 

mund të përkufizohet si tregu i shitjes me pakicë të mobilieve dhe pajisjeve për shtëpi dhe tregu 

i shitjes me pakicë të produkteve për dekorim, ndërsa shtrirja gjeografike e tregut relevant 

përcaktohet si kombëtare, përkatësisht territori i Republikës së Maqedonisë së Veriut. 

Në bazë të shqyrtimit paraprak, Komisioni konstatoi se përqendrimi në fjalë mund të bie nën 

dispozitat e Ligjit për Mbrojtjen e Konkurrencës. Megjithatë, vendimi përfundimtar mbi këtë 

çështje është i rezervuar.  

Komisioni fton palët e treta të interesuara që të dorëzojnë vërejtje dhe mendime në lidhje me 

këtë përqendrim pranë Komisionit. Vërejtjet dhe mendimet e palëve të treta të interesuara 

mund të dërgohen në adresën: rr. "Shën Kirili dhe Metodi" nr.54, Shkup ose përmes e-mailit: 

kzk@kzk.gov.mk dhe të njëjtat duhet të arrijnë në Komision brenda afatit prej 10 ditësh nga 

dita e publikimit të këtij njoftimi. 

